
        
            
                
            
        

    
	Павел Петрович Бажов

	ЖООМНЫ ТОСОН САВАН 

	“УЛСЫН ХЭВЛЭЛИЙН ГАЗАР” Улаанбаатар хотноо 1983 онд эрхлэн хэвлүүлсэн “П. БАЖОВ : НОГООЛИН ХАЙРЦАГ” номоос 

	Цогт охин тэнгэр сангийн захиалгаар Цагаан бамбарууш хэвлэлийн газарт 2023 онд цахим хэлбэрт хөрвүүлэв.

⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	Тараканье мыло

	ЖООМНЫ ТОСОН САВАН

	Манай хаад ноёдын дотор тэнэг амьтан бишгүй олон байжээ. Зарим нь дуулахаас толгой өвдөхөөр юм бодохыг нь яана. Германчууд бүр ч төвөгтэй улс. Өөр хүнд учрыг ойлгуулж болдог. Гэтэл тэднийг яах ч аргагүй билээ. 

	— Ай, би их юм мэднэ! гэж тэд гайхуулна.

	Урьд сайд ч байсан юм уу, бүр ч дээгүүр алба хааж явсан байж мэдмээр нэг герман манай уурхайчдад эрдэм заая гэж боджээ. 

	Германчууд л болсон хойно, энэ хүн л үнэт чулуу олдох шинэ газар зааж, урьд өмнө хэн ч дуулаагүй чулуу олж чаддаг гэж юуны урьд эрдэмтэн мэргэдээ манайд ирүүлдэг билээ. 

	Ийнхүү тэр герман ирсэн юм. Туранхайвтар боловч сүртэй, нүдэндээ шилтэй, цэмцгэр ганган эр бөгөөд үгээ сунжруулж ярина. 

	Тэр хүн ирэнгүүтээ уурхайгаар явж үзжээ. Голчлон, урьд чулуу авч байсан хуучин уурхайгаар оров. Энэ нь түүнд эвтэйхэн хялбар байгаа биз. 

	Чулуу олоод эргүүлж тойруулж үзэж үзэж,

	— Энэ бол төмрийн хүдэр мөн!

	— Энэ бол зэсийн хүдэр мөн! гэж ихэмсэг зантай өгүүлнэ. 

	Ингэж хэлээд, би л их юм мэддэг хүн дээ гэсэн шиг бүгдийг ихэмсэг зантай ширвэн харна. Заримдаа толгой сэжлэн, гар хуруугаа гозолзуулан, хагас цаг хэртэй донгосно. Үнэнийг хэлэхэд хөлсөө шууруулан хичээх ажээ. Мөнгө авч байгаа болохоор ажил хийсэн дүр үзүүлэх гэх нь аргагүй юм даа. 

	Уурхайн дарга нар түүний чалчихад баргийг нь мэдээгүй байж болох авч нэгэнт л дээд дарга нараар томилогдож ирсэн болохоор үгнээс нь зөрж болохгүй гэж бодох ажээ. Дарга нар түүний ярихыг сонсоод мэхийн тонголзож:

	— Чухам аа чухам, эрхэм дээдэс минь. Та туйлын үнэн юм хэлж байна. Үнэндээ дээр үед тийм чулуу авч байсан юм хэмээн өчнө... 

	Ахмад уурхайчид түүний байр байдлыг хараад биднийг доромжилж байна гэж бодож:

	— Уул жалга бүрийг нэгжин тэмтэрсээр байж ямар чулуу хаана байдгийг мэдэх боллоо. Гэтэл манай эндхийн газрыг биднээс илүү мэддэг гэж харь нутгийн хүн авчирна гэдэг чинь юу гэсэн үг вэ? Дэмий мөнгө үрж байх юм гэлцэх болжээ. 

	Германчуудад ая тал засах хүмүүс ч бас гарчээ. Мэдээж, тэд дарга нарыг зусардсан хэрэг биз. Энэ хүн ухаан эрдэм төгс, урьд генерал цолтой явжээ. Бүр герман нутгийн гүнээс ирсэн хүн байна. Тэндхийн хүмүүсийг хашир туршлагатай, ажилд сүрхий, жоомны тосыг шахан саван хийдэг юм гэсэн яриа гаргажээ. 

	Өвгөчүүлийн дунд маргаан гарчээ. Тэр үед Болор Афоня гэгч насаар ануухан хэр нь нэрд гарсан нэг хүн байв. Чулуу засаж өнгөлөх ажил хийдэг, үнэт чулуу байдаг газрыг таван хуруу шигээ мэднэ. Болор гэгч нэртэй болсон нь жирийн биш билээ. Уулын болроор байтугай жирийн шилээр үнэт чулуу дуурайлгаж хийхдээ гарамгай хүн байжээ. Чулуу сайн таньдаг хүн хүртэл яаж хийсний учрыг тэр бүр олж чаддаггүй байжээ. Иймд Болор Афоня гэж нэрлэдэг болжээ. 

	Ийм нэр өглөө гэж Афоня гомдсонгүй. 

	— Болор гэдэг чинь жирийн сайр чулуу биш, үнэт чулуутай мөр зэрэгцэх бөгөөд нарны гэрэл эвтэйхэн тусвал ховор чулуунаас дутуугүй гялалзан туяарч харагддаг юм гэж ярьдаг ажээ. 

	Германчууд жоомны тосоор саван хийдэг юм гэнэ гэсэн яриаг Афоня сонсоод:

	— Тэд тэр савангаараа хирээ угааж байг. Бид хиргүй явах илүү сайн арга бодож олсон улс шүү гэжээ. 

	— Энэ чинь юу гэсэн үг вэ? гэж цаадуулыгаа асуухад,

	— Халуун уураар биеэ улайтал утаж, шанага хүйтэн ус цацчихаад долоо хоног цэвэр явж болоод байгаа юм гэж Афоня хариулжээ. 

	Германчуудад найр тавьж байдаг өвгөчүүл Афонягийн ингэж хэлэхийг сонсоод 

	— Афоня чи харь орны шинжлэх ухааныг дорд үзэх хэрэггүй шүү гэж хэлжээ. 

	— Тэдний шинжлэх ухааныг дорд үзсэн юм надад алга. Бид ч бас шинжлэх ухааныг мэддэггүй улс биш шүү. Хэний шинжлэх ухаан илүү болохыг хэн ч цэгнэж үзээгүй гэж үнэн л юм хэлж байна. Хуучин ухаж байсан газраас хүдэр таньж олно гэдэг ч ярвигтай биш ээ. Чулуу таньдаг, шинэ газар зааж өгч чаддаг бол өөр хэрэг. Тэгвэл чиний хэдий юу мэддэг чинь илэрхий болно. Чи тэр хүнээ надтай уулзуулаарай. Чулуу хэр таньдгийг нь би үзье гэж Афоня хэлжээ. 

	Афоня ингэж ярьж байсныг энэ герман манай нутагт ирж явсны дурсгал болгож хэсэгхэн хавтгай молор эрдэнэ чулуу захиалъя гэхэд дурсан санацгаасан билээ. 

	— Одоо Болор Афонягаас өөр хэнд ч тийм сайхан чулуу байхгүй гэж нэг хүн хэлэв. 

	Германчуудад найр тавьдаг өвгөчүүл:

	— Дуураймал байж магадгүй шүү! гэж германдаа хэлжээ. 

	— Ай, би түүнийг сайн мэднэ! Жинхэнэ чулууг хэнээс ч илүү танина гэж герман хүн сайрхжээ.

	Нэгэнт ингэж сайрхсан хойно яая гэхэв, түүнийг Афонийд дагуулаад очжээ. Афоня түүнд өөрийн хийсэн дуураймал чулууг үзүүлжээ. Тэр герман ялгаж таниагүй юм гэдэг! Хоёр ширхэг хавтгай молор эрдэнэ чулуу нутагтаа авч очоод,

	— Ёстой молор эрдэнэ гэж ямар чулуу байдгийг хар даа гэж цаадуулдаа үзүүлдэг байжээ. Болор, тэр германыг нутагтаа очсон хойно захидал илгээж:

	— Эрхэм дээдэс минь, чи юуны өмнө жоомны тосон савангаар нүднийхээ шилийг угаах хэрэгтэй болжээ. Чиний нүд юм муу үзэж байна шүү. Чи надаас хайлгаж цутгасан хоёр хавтгай шил худалдаж аваад явсан шүү гэж бичжээ. 

	Уурхайн дарга тэр захидлын сургийг сонсоод:

	— Гайтай гайхал минь, чи харь газрын ухаан эрдэм төгс хүний нэрийг гутааж яаж зүрх чинь хүрэв? гэж Афоня руу давшилжээ. 

	Болор дарга нараас айж сүрддэггүй хүн тул:

	— Тэр герман чинь өөрөө л нэр сүрээ гутаасан шүү. Жинхэнэ ховор чулуу, лонх хийдэг шил хоёрыг ялгаж танихгүй байж, манай уурхайчдад чулуу таньж олохыг зааж өгөх гэж оролдсон юм гэв. 

	Тэгсэн ч Афонийг шоронд хийжээ. Шоронд хэдэн жил суусан юм. Герман тэр захидлын хариу ирүүлээгүйг бодоход бас ч ичиж зовсон хэрэг биз ээ. Манайхан тэр германд жоомны тосон саван гэж хоч өгсөн билээ. 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

	 


“П. БАЖОВ : НОГООЛИН ХАЙРЦАГ” номын ОРШИЛ ҮГ

	ОРШИЛ БОЛГОХ НЬ

	Нүдний хараа үл гүйцэм өргөн уудам Орос нутгийн дундуур Уралын нуруу урагш хойшоо хөндөлцөн тогтсон байх бөгөөд энэ бол хөрсөн дороо алт мөнгө, элдэв зүйл эрдэнийн чулуу, зэс, чулуун нүүрс, гантиг, ногоолин бүхий цуунд гарсан, нэг үгээр хэлбэл Оросын хүнд аж үйлдвэр, оросын төмөрлөгийн үйлдвэрийн өлгий болсон газар билээ.

	Уралын уулын үйлдвэрийн уран дархны гэрт, ирээдүйд их зохиолч болох хувьтай Павел Петрович Бажов төржээ. Павел Петровичийн эцэг нь ч, өвөг эцэг нь ч, элэнц эцэг нь ч цөмөөрөө Сысертийн зэс хайлах үйлдвэрт үе дамжин ажилласаар ирсэн байжээ. Ийнхүү Павел Петрович Бажов бага насаа уулын үйлдвэрийн ажилчдын дунд өнгөрүүлж, настан буурлуудын яриа хөөрөөнөөс Уралын уулын ажилчдын зан заншил, ёс суртахуун, нөр их хөдөлмөр, нарийн ухаан, авьяас билгийн тухай ихийг мэдэж, уулынхны үлгэр домгийг бахдан сонссон нь «Ногоолин хайрцаг» хэмээх алдарт зохиолыг бүтээхэд хүргэжээ.

	«Ногоолин хайрцаг» бол Павел Петрович 1936 онд эхлээд 1950 оны шувтарга хүртэл буюу насныхаа эцсийг хүртэл туурвисан зохиол нь юм. Ард түмний бүтээлч хүчин шахагдашгүйг, орос хүмүүсийн ямар ч бэрхшээлийг даван туулдаг хатуу бат ёс суртахууныг уудлан үзүүлсэн энэ зохиол 1939 онд анх хэвлэгдээд 1950 оны сүүлч болтол шинэ шинэ үлгэр, домгоор баяжсаар ирсэн байна.

	Павел Петрович Бажов чухамхүү энэ номоороо алдаршиж, Төрийн шагнал хүртэн, 1944 онд Лениний одонгоор шагнуулжээ.

	«Ногоолин хайрцаг» гэдэг номын ач холбогдол гэвэл оросын ажилчин ангийн уудам сайхан сэтгэл, саруул ухаан, сэтгэлийн тэнхээ, амьдралын аливаа шалгалтыг давах хатан тэвчээрийг яруу тодорхойгоор үзүүлсэнд оршино. Бажовын өгүүлсэн үлгэрүүд нь ажилчин хүний сийрэг бодол, уран гар, юуг ч бүтээх чадвар, аяндаа уран бүтээл болон хувирдаг эгэл хөдөлмөрийг бахдан дуулжээ. «Ногоолин хайрцгийн» гол сэдэв нь уран чадвар, зол жаргал, хүний эрхэм чанар мөн.

	Манай уншигчид П. П. Бажовын эл бүтээлийг уншсанаараа Зөвлөлтийн утга зохиолын нэгэн шилдэг төлөөлөгчийн бүтээлтэй танилцаж, ард олны дунд ам дамжин уламжлагдсаар ирсэн үлгэр домог нь эрхбиш нэгийг өгүүлсэн утга учиртай байдгийг анхааран, түүхэн баримт сэлтийг түшиглэн давхар баяжуулбал гайхамшигтай сайхан зохиол бүтээл болдгийг мэдэж авахын зэрэгцээ газар орон, байгаль орчноо танин мэдэх, арвижуулан хамгаалах, зүй зохистой ашиглаж болдгийн үлгэр жишээг үзэх болно.

	 

	Г. АМАР

	 


1983 оны хэвлэл “П. БАЖОВ : НОГООЛИН ХАЙРЦАГ” номын ГАРЧИГ

	Оршил

	Зэст уулын эзэгтэй

	Ногоолин хайрцаг

	Чулуун цэцэг

	Уулын дархан

	Туяхан мөчир

	Железкогийн урласан хавтас

	Хос гүрвүүл

	Захирагчийн ул

	Ванька Соченийн олсон чулуу

	Өвсөн хавхаг

	Таюткийн олсон толь 

	Муурын чих

	Аварга могойн тухай

	Могойн мөр

	Жабрей өвгөн

	Алтан Дайка

	Поскакушка охин

	Цэнхэр могой

	Газрын түлхүүр 

	Хөх эмгэн

	Мөнгөн туруут 

	Ермакийн хос хун 

	Алтан үст

	Эрхэм хүндтэй нэр

	Бүргэдийн өд

	Наран чулуу

	Баатар эрийн бээлий 

	Буурал хангайн бэлэг

	Жигүүрт хүү

	Баясгалангийн судаг 

	Удам дамжсан нууц 

	Алмаас чүдэнз

	Ширмэн баримал

	Болор чий

	Жоомны тосон саван

	Торгон дов

	Юм бүхэнд санаачилга хэрэгтэй

	Васягийн уул

	Далдын толь

	Хүдрийн шилжилт

	Уулын алтан цацраг

	Орчноо гэрэлтүүлэгч дэн 

	Өргөн мөр

	Ягаан болор

	Урьдын цахлай биш шүү 

	Амьд гал

	Демидовынхны тэрлэг

	Тэргүүн хулгайч

	Маркогийн цохио 

	Хадан дээрх бичиг 

	Бөөн олз

	Усанд шумбагч 

	Хожим эргэж үзэхэд

	Өвгөн уурхайчны хувь тавилан 

	Газар дэлхийн нандин дээж

	Эртний уурхайн дэргэд

	 


1983 оны хэвлэл “П. БАЖОВ : НОГООЛИН ХАЙРЦАГ” номын Хэвлэн нийтлэлийн мэдээлэл

	П. БАЖОВ

	 

	НОГООЛИН ХАЙРЦАГ

	 

	Улсын хэвлэлийн газар

	Улаанбаатар

	1983 он

	 

	С2

	Б—163

	 

	VII-3

	184—82

	 

	Орчуулсан У. Дамдинсүрэн

